
				এই পাতাটির মুদ্রণ সংশোধন করা প্রয়োজন। 
আবার মোহন Ֆ) Կյ:
“সেই প্রশ্নই আপনাকে করছি।” এই বলিয়া মিঃ বেকার ক্ষণকাল নীরবে থাকিয়া পুনশ্চ কহিলেন, “এখনও সাত সপ্তাহ সময় আমাদের হাতে আছে। এই দীর্ঘ সময়ের মধ্যে কি আমরা সফল হবো না বলতে চান?”
মিঃ স্যানিয়েলের মুখে এক টুকরা করুণ হাসি ফুটিয়া উঠিল। তিনি কহিলেন, “আমি শুধু একটি মাত্র কথাই বলতে চাই, আপনি অবিলম্বে সফল হোন, মিঃ বেকার। আমার মনের ক্ষতের কথা না হয় বাদই দিলাম; আমার আমর্যাদা, অসম্মানের কাহিনী না হয় চিরদিন বেঁচেই রইলো, থাক—কিন্তু আমি কায়মনোপ্রাণে প্রার্থনা করছি, আপনি সফল হোন। কারণ তা হলেও আমার দুঃখ, ব্যথা, অপমান, বেদনা, অসম্মানের ভার অনেক পরিমাণে লাঘব হবে। -
বিশ্বস্ত সহকর্মর দিকে চাহিয়া মিঃ বেকার অতিমাত্রায় খুশি হইয়া উঠিলেন। তিনি স্নিগ্ধ স্বরে কহিলেন, “আপনার মত সহকর্মী লাভ করা পরম ভাগ্যের কথা মিঃ স্যানিয়েল। আর আমি সেই সৌভাগ্যে সৌভাগ্যবান—এর চেয়ে ঈশ্বরের আশীর্বাদ আর কি পেতে পারি বলুন তো?”
ঝুনা পরিপক্ক, কর্তব্যপ্রাণ অফিসারের মুখে এরূপ উচ্ছাস শুনিয়া মিঃ স্যানিয়েল পরম বিস্মিত হইলেন। তিনি কিছু বলিতে যাইতেছিলেন, এমন সময়ে একজন খানসামা ট্রেতে করিয়া কয়েকখানি পত্র মিঃ বেকারের সম্মুখস্থ ক্ষুদ্র টেবিলের উপর রাখিয়া গেল। মিঃ বেকার অন্যমনস্কভাবে খামগুলি নাড়াচড়া করিতেছিলেন এবং মনে মনে অন্য বিষয় চিন্তা করিতেছিলেন। অকস্মাৎ তিনি একটা অস্ফুট বিস্ময়-ধ্বনি উচ্চারণ করিয়া ট্রে হইতে একখানি খাম তুলিয়া লইলেন এবং কম্পিত হস্তে খামের মুখ ছিড়িয়া পত্ৰখানি বাহির
মিঃ স্যানিয়েলের সকল ইন্দ্রিয় একাগ্র হইয়া উঠিল। তিনি পত্ৰখানির দিকে স্তম্ভিত বিস্ময়ে চাহিয়া রহিলেন। -
ইতিমধ্যে মিঃ বেকার পত্ৰখানি পড়িতে আরম্ভ করিলেন। মিঃ স্যানিয়েল সশঙ্ক দৃষ্টিতে চাহিয়া দেখিলেন, মিঃ বেকারের মুখভাব এমন অস্বাভাবিকরূপে আবেগে রূপান্তরিত হইতেছে, যাহা তিনি কখনও দর্শন করেন নাই। তথাপি তিনি সকল আগ্রহ দমন করিয়া অপেক্ষা করিতে লাগিলেন। പ്പ്
মিঃ বেকার পত্ৰখনি উপযুপরি দুইবার পাঠ শেষ হইয়া যাইবার পর, পুনরায় যখন নূতন করিয়া আরম্ভ করিবার উপক্ৰম করিতেছিলেন, তখনমিস্যানিয়েল কহিলেন, “কি সংবাদ, স্যার?”
“সংবাদ?” এই বলিয়া মিঃ বেকার অর্থহীন দৃষ্টিতে মিঃ স্যানিয়েলের দিকে চাহিয়া রহিলেন। কিছু সময় অপেক্ষা করিয়াও যখন তিনি মিঃ বেকারের কোন জবাব পাইলেন না, তখন শঙ্কিত-কণ্ঠে নত-স্বরে কহিলেন, “পত্ৰখানি একবার দেখতে পাই কি, স্যার?” মিঃ বেকারের স্বাভাবিক অবস্থা ফিরিয়া আসিল। তিনি পত্ৰখানি মিঃ স্যানিয়েলের হাতে দিবার পূর্বে কহিলেন, “নিশ্চয়ই, এই দেখুন।”
মিঃ স্যানিয়েল পরম আগ্রহ ভরে পত্ৰখানি পাঠ করিতে লাগিলেন। তাহার অন্তরাত্মা গুরু-গুরু শব্দে আতঙ্কে কঁাপিতে লাগিল। পত্ৰখানি আমরা পর পৃষ্ঠায় উদ্ধৃত করিয়া দিলাম।
মোহন (১ম)-২৪

